
GOUVÈNÈ HOCHUL ANONSE ANTREPRIZ DELTA-X GLOBAL CORP. KI BAZE 
NAN TORONTO PRAL ETABLI SYÈJ SOSYAL ETAZINI LI NAN ROCHESTER, SA 

K AP KREYE PLIS PASE 100 NOUVO TRAVAY  
  

Yon antrepriz kriptografi ak idantifikasyon pral envesti 25 milyon dola pou 
renove bilding Lake Avenue an nan Pak Eastman Business  

  
Konpayi an pral renove tou bilding vid ki toupre ayewopò a pou operasyon 

fabrikasyonn li yo  
  

Envestisman Eta New York la ap konplemante Inisyativ "Finger Lakes Forward" 
lan – ki se estrateji global rejyon an pou revitalize kominote yo ak devlope 

ekonomi an  
  

Kontrandi sou nouvo enstalasyon an disponib isit la  
  

Gouvènè Kathy Hochul te anonse jodi a ke Delta-X Global Corp. te angaje pou etabli 
syèj sosyal rechèch ak fabrikasyon Etazini li nan Vil Rochester, Konte Monroe. Biznis 
teknoloji avanse a, ki rele Delta-X Imagine, pral envesti 25 milyon dola pou achte ak 
renove bilding nan 1964 Lake Ave, ki abrite enstalasyon Tès, Asanblaj ak Anbalaj AIM 
Photonics ansanm ak dezyèm enstalasyon ki toupre Ayewopò Entènasyonal Frederick 
Douglass Greater Rochester. Konpayi an konte etabli enstalasyon rechèch ak 
devlopmann li an nan lokal Lake Avenue tandiske operasyon fabrikasyon yo pral sitiye 
nan enstalasyon Airpark Road. Pa konsekan, Delta-X Global Corp. te angaje pou kreye 
jiska 102 nouvo travay nan rejyon an. Konpayi a prevwa pou li konplètman fonksyonèl 
nan Rochester rive premye trimès 2026 la.  
  
“Deplasman Delta-X Global pou vin nan Eta New York se pral yon gwo chanjman pou 
ekonomi Finger Lakes la", Gouvènè Hochul te deklare. "Atravè reyamenajman 
enstalasyon sa a, konpayi vizyonè sa a pral kreye bon travay ak ede nou rekonstwi 
rejyon sa a apre difikilte pandemi an te pote. Opòtinite travay syèj sosyal sa a pral pote 
pa gen pri epi mwen pa ka tann pou m travay ansanm avèk yo pandan n ap kreye yon 
New York ki meyè ak pi solid".  
  
Enstalasyon TAP (Tès, Asanblaj ak Anbalaj) AIM Photonics la aktyèlman okipe de etaj 
nan enstalasyon Lake Avenue an epi ap rete nan sit la. Avèk ekspansyon nan 
Rochester a, Delta-X Global Corp., ke yo rekonèt globalman kòm yon lidè nan solisyon 

sekirite done, fotonik ak enprimant dijital, pral devlope yon rezo chèn apwovizyònman 
pou kolaborasyon, devlopman, tès ak fabrikasyon aparèy ak eleman fotonik an silikòn.  
  
Delta-X Global Corp. se yon konpayi inovatè, baze sou pèfòmans ki konsevwa, 
devlope ak fabrike solisyon ki gen gwo pèfòmans, konplètman otomatize pou platfòm 
otomasyon endistriyèl ak dijital, enpresyon, sekirite ak kriptografi. Konpayi teknoloji 
depwent sa a sèvi kliyan nan sektè swen sante, idantitifikasyon, telekominikasyon, 
peman, komès elektwonik ak endistri FMCG (pwodui ki konsome anpil) pami lòt atravè 
monn lan.  
  
Direktè Egzekitif Jeneral Delta-X Global, Derek Dlugosh-Ostap, te deklare, 
"Demann mache a pou Solisyon Fabrikasyon Depwent ak Transfòmasyon Dijital 
kontinye depase tout atant yo, piske mak global yo ak gouvènman yo kontinye ap 
chèche solisyon nan teknoloji dijital pou amelyore sekirite, efikasite operasyonèl ak 
chèn apwovizyònman. Delta-X bay solisyon ki ede kliyan sektè prive ak piblik la etabli 
yon chèn apwovizyònman ki pi solid pou pwodu, teknoloji ak sèvis ki esansyèl pou 
misyon yo. Antrepriz inik nou an byen pozisyone pou abòde nesesite sa yo ak lansman 
Delta-X Imagine Hub isit la nan Rochester, New York pral yon premye pa enpòtan nan 
pote kapasite transfòmasyon dijital elaji bay kliyan Etazini yo. Yo rekonèt Rochester 
kòm kote ki ankouraje talan nan meyè inivèsite rechèch peyi a kote diplome yo ak 
manm kò pwofesè yo abòde pwoblèm teknolojik ki gen gwo konpleksite. Anplis de sa, 
konpayi tankou Kodak, Wegman's ak Xerox te devlope yon kilti angajman pou 
inovasyon. Lòske sa te gen pou wè ak etabli lokal pou syèj sosyal Etazini nou an, 
pwoksimite ak talan epi chèn apwovizyònman te jwe yon wòl enpòtan. Nou pa ka tann 
pou nou konstwi yon antrepriz reyisi, kreye opòtinite pandan n ap pwofite resous bèl vil 
sa a ak rejyon Finger Lakes".  
  
Konpayi an pral pwofite enfrastrikti enstalasyon 260,000 pye kare sal blanch ak espas 
fabrikasyon ki egziste a epi pèmèt jèn antrepriz ak fabrikan ki pi piti yo relokalize 
fabrikasyon semi-kondiktè yo oswa konsidere yon modèl biznis ki baze sou fondri. 
Sektè konsepsyon aktyèl konpayi an san izin nan Etazini depann de fondri sou kontra, 
ki prensipalman lokalize nan Lès Azi, pou fabrike pwodui yo ak vann yo bay kliyan 
andeyò Etazini, espesyalman Lachin. Pwojè Delta-X Imagine Fab la pral gen yon 
enpak pozitif sou antrepriz ki gen modèl fondri lansman avèk kapasite li pou jwenn 
aksè ak plis pase 80,000 pye kare espas sal blanch ki disponib nan sit Lake Avenue a.  
  
Empire State Development pral bay jiska 3.5 milyon dola atravè Pwogram Kredi Enpo 
pou Travay Excelsior (Excelsior Jobs Tax Credit Program) a an echanj pou angajman 
nan kreyasyon travay. Konte Monroe, vil Rochester ak Antrepriz Greater Rochester 
(Greater Rochester Enterprise, GRE) ap asiste konpayi a tou nan pwojè vizyonè sa a.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Desizyon Delta-X Global Corp. pou etabli syèj sosyal dènye 
kri li a nan rejyon Finger Lakes se yon gwo nouvèl. Atravè inisyativ sible Gouvènè a 
pou alimante revitalizasyon ekonomi rejyonal yo, konpayi teknoloji depwent yo ap 
pwofite talan ak resous lokal yo pou kreye travay ak opòtinite mache lavni a".  
  



Deplasman konpayi teknoloji depwent la chita plis tou sou siksè kontinyèl Pak Eastman 
Business la, sit kote Kodak te kòmanse fabrikasyon papye ak fim fotografik depi plis 
pase yon syèk. Kanpis la kontinye reyamenaje, sa k ap ede revigore rejyon an. Jodi a, 
kanpis la ankadre prèske 114 konpayi, sa ki anplwaye plis pase 6,000 moun. Anplis de 
Delta-X Global Corp, LiDestri Food and Drink, Kodak, DuPont, L3 Harris, Columbia 
Care, Ortho Clinical Diagnostics, Love Beets, Li-Cycle, ak Acquest Development pami 
plizyè konpayi k ap fonksyone nan kanpis biznis la. Reyamenajman Pak Eastman 
Business la se yon premye priyorite pou Konsèy Devlopman Ekonomik Rejyonal 
Finger Lakes la.  
  
Senatè Jeremy A. Cooney te deklare, "Mwen fyè pou m akeyi Delta-X Global Corp. 
nan rejyon nou an. Nan pote travay ki byen peye ak dirab ak kwasans ekonomik, 
envestisman sa a ede ankouraje revitalizasyon anba lavil la ak kontinye eritaj 
inovasyon sou sit la kote George Eastman te kòmanse travay detèminan li pou 
jenerasyon an. Mwen rekonesan anvè Empire State Development, Greater Rochester 
Enterprise, Vil Rochester ak Konte Monroe pou sipò yo nan patenarya sa epi pa ka 
tann pou wè enpak syèj sosyal endistri 21yèm syèk sa a pral genyen nan ekipe Finger 
Lakes Forward".  
  

Manm Asanble Sarah Clark te deklare, "Anons jodi a reflete kwasans ekonomik k ap 
fèt nan rejyon nou an. Istwa rich Rochester nan fabrikasyon ak rechèch sèlman 
kontinye avèk angajman Delta-X anvè rejyon nou an, pandan sa ap kreye tou plis pase 
100 nouvo opòtinite travay bon kalite. Mèsi, Delta-X, dèske w chwazi Rochester ak 
Finger Lakes Forward ak Empire State Development pou envestisman kontinyèl li nan 
mendèv lokal ak ekonomi nou an".  
  
Egzekitif Konte a, Adam Bello, te deklare, "Deplasman Delta-X Global Corp. la 
pwouve tou poukisa Konte Monroe te nonmen dènyeman kòm zòn prensipal nan konte 
a pou lanse ekonomi inovasyon nasyon nou an. Konte Monroe se pa yon lidè nan 
devlopman ekonomik men se abri pafè pou konpayi teknoloji yo, ak travay ki byen 
peye, konpetan ke yo kreye. Nou fyè pou nou soutni biznis sa yo epi remèsye Eta New 
York dèske li kontinye ankouraje devlopman travay nan rejyon nou an".  

  
Majistra Rochester, James Smith, te deklare, "Anons plis travay teknoloji depwent k 
ap vini nan Pak Eastman Business kontinye renesans Rochester kòm yon Vil plizyè 
Konpayi olye yon Vil Konpayi. Mwen kontan gouvènman Vil la te kapab fè patenarya 
avèk Gouvènè Hochul ak lòt patnè sektè gouvènman ak prive yo pou pote yon 
antrepriz dènye kri tankou Delta-X nan kominote nou an".  
  
Majistra Eli Rochester, Malik Evans, te deklare, "Mwen vle akeyi Delta X Global 
Corp. nan Rochsester. Kreyasyon plis pase 100 travay ak 25 milyon dola nan 
envestisman nan enstalasyon Lake Avenue an pral ogmante dinamis Rochester. Mwen 
bat bravo pou Delta X dèske li rekonèt talan nan Rochester, epi mwen rekonesan tou 
pou wòl ESD te jwe nan desizyon Delta X Global Corp pou etabli yon syèj sosyal nan 
gwo vil nou an".  
  



Prezidan ak Direktè Egzekitif Jeneral Chanm Komès Greater Rochester, ak Ko-
Prezidan Komite Devlopman Ekonomik Rejyonal Finger Lakes la, Bob Duffy, te 
deklare, "Nou akeyi Delta-X Global Corp. nan Greater Rochester, rejyon New York, 
kote talan, resous ak yon istwa inovasyon founi yon teren fètil pou kwasans ak 
avansman konpayi vizyonè sa a. Mwen remèsye Gouvènè Kathy Hochul, Egzekitif 
Konte, Adam Bello, ak Majistra Eli Vil Rochester, Malik Evans, dèske yo ede pozisyone 
Delta-X Global Corp. pou siksè nan rejyon nou an".  
  

Prezidan ak Direktè Egzekitif Jeneral Greater Rochester Enterprise, Matt 
Hurlbutt, te deklare, "Talan, patnè biznis estratejik yo, ak kapasite pou konekte byen 
vit ak pwofite avantaj yo te fè rejyon Greater Rochester, NY la yon pozisyon entelijan 
pou ekspansyon Delta-X. Plizyè patnè devlopman ekonomik te kolabore pou asire 
Delta-X Global te resevwa yon pake avantaj konplè pou akselere plan kwasans biznis li 
yo."  

  
Gen plis enfòmasyon sou Delta-X Global Corp ki disponib isit la.  
  
Akselerasyon pwogram Finger Lakes Forward  

Anons jodi a vin konplete pwogram "Finger Lakes Forward", ki se plan konplè rejyon an 
pou jenere kwasans ekonomik djanm ak devlòpman kominotè. Plan ki fèt sou plan 
rejyonal la konsantre sou envesti nan endistri kle, sa enkli fotonik, agrikilti ak 
pwodiksyon manje, ak manifakti avanse. Kounye a, rejyon an ap akselere Finger Lakes 
Forward gras ak yon envestisman 500 milyon dola Eta a ap fè nan kad Inisyativ 
Revitalizasyon Rejyon Nò Eta a. Envestisman 500 milyon dola Eta a pral ensite biznis 
prive yo envesti plis pase 2.5 milya dola – epi plan rejyon an, jan yo soumèt li a, 
prevwa jiska 8,200 nouvo djòb. Gen plis enfòmasyon ki disponib isit la.  
  
Enfòmasyon sou Empire State Development  
Empire State Development se ajans devlopman ekonomik prensipal New York. Misyon 
ESD se pou pwomouvwa yon ekonomi ki djanm ak pwospè, ankouraje kreyasyon 
nouvo travay ak opòtinite ekonomik, ogmante resèt pou Eta a ak minisipalite li yo, epi 
fè ekonomi lokal yo vin estab ak divèsifye. Gras a itilizasyon prè, sibvansyon, kredi 
taks ak lòt fòm asistans finansye yo, ESD ap fè efò pou amelyore envestisman biznis 
prive ak kwasans pou sipòte kreyasyon travay epi sipòte kominote pwospè yo toupatou 
nan Eta New York. ESD se egalman ajans administratif prensipal k ap kontwole 
Konsèy Devlopman Ekonomik Rejyonal (Regional Economic Development Councils) 
Eta New York la ak komèsyalizasyon “I LOVE NEW YORK”, mak touris anblematik Eta 
a. N ap jwenn plis enfòmasyon sou Konsèy Rejyonal yo ak Empire State Development 
isit la ak isit la.  
  

###  

